
एकता का महापर्व
को कहि सकई प्रयाग प्रभाऊ कलुष पुंज कुंजर मृगराऊ।
अस तीरथपति देखि सुहावा। सुख सागर रघुबर सुखु पावा।।

रामचरितमानस की यह उपरोक्त पंक्तियाँ प्रयाग के महिमा की व्याख्या करते हुए कहती हैं कि पापों के समूह रूपी हाथी को मारने के लिये सिंह रुप प्रयाग का प्रभाव कौन कह सकता है।
ऐसे सुहावने तीर्थराज का दर्शन कर रघुकुल के श्रेष्ठ श्री रामजी ने भी सुख पाया। प्रयाग की प्रासंगिकता मानव मात्र की कल्पनाओं से परे हैं। तीर्थराज प्रयाग की भूमि के स्पर्श मात्र ही मानव को गौरवान्वित एवं पवित्र बना देता है।
प्रयाग का इतिहास वृहद और सनातन के सदैव सहयोग में रहा। प्रयाग का आर्थिक  वैज्ञानिक एवं ज्योतिष महत्व स्वयं में एक विशाल इतिहास रखता है। प्रयाग में होने वाले कुंभ में आस्था की डुबकी लगाना हर भारतीय का स्वप्न रहा है। भारतवर्ष में प्रयाग कुंभ महिमा देखते ही बनती हैं। गोस्वामी तुलसीदास जी की रचना श्री रामचरितमानस में भी कहा गया है कि परहित सरिस धर्म नहिं भाई इस पंक्ति को हर हिन्दू अपने मन मे रखकर  महाकुंभ जैसे पवित्र स्थल पर दूसरों की मदद कर अपने धर्म शाश्वत सनातन का पालन करता है।
इसके दूसरे पक्ष को देखे तो अटल बिहारी जी की एक कविता याद आती है कि जो पाया उसमे खो न जाए जो खोया उसमे ध्यान करें तो हमे हमारे शाश्वत सनातन के जो पन्ने छूट गये उनपर भी ध्यान देना चाहिए। कि एकता का यह  महाकुंभ भी शाश्वत हो और आने वाली पीढ़ियाँ भी इसके महत्ता को कम न आके। धार्मिक चर्चाओं से ऊपर उठकर यदि हम आर्थिक पक्षों की देखें तो भारत की अर्थव्यवस्था पर भी इसका सीधा प्रभाव पड़ता हैं। विलासिता एवं आधुनिकता के पर्दे को हटा कर हमें यह सोचना चाहिए कि आज मेरी वजह से कितनो ने मुस्कुराया। कुंभ की भी प्रासंगिकता यह है कि वह विश्व बंधुत्व का संदेश देती हैं। बिना किसी आमंत्रण के भी सनातन प्रेमी करोड़ों की संख्या में वहाँ पहुँचते हैं। सनातन अनुभूति का विषय है। महाकुंभ जीव और जगत का एक संगम है। यहाँ भक्त भी आते है और भगवान भी। महाकुंभ एकता अखण्डता एवं विश्व बंधुता की एक जीवंत मिसाल है। सनातन का हर पर्व स्वयं में एकता का संदेश देता हैं। शाश्वत सनातन की केवल पढ़ने मात्र से ही इसकी अनुभूति नही होती इसे भारत के हर पर्व हर त्योहार में महसूस करना होता है।

